
“GETXO ESZENA IREKIA” 2026 DEIALDIA GETXON 

Getxo Kulturak Getxoko 2026rako Programazio Proposamenen Deialdia aurkezten du, xedetzat 

duena getxotarrek sustatutako edo egindako obra eta proiektu artistikoak erakustea bultzatu 

eta ahalbidetzea. Hori guztia, honako prozedura eta irizpide hauei jarraikiz: 

 

1. ESKATZAILEAK 

Proposamenak bidali ahal izango ditu artelanak lantzen, ekoizten edo hedatzen dituen pertsona 

fisiko zein juridiko orok. Lanak getxotarrek kontzeptualizatzeko, idazteko, diseinatzeko 

modukoak izan behar dute, edota parte hartzeko edo lankidetzan aritzeko modukoak. Deialdi 

honetan parte hartu ahal izateko ezinbestekoa da getxotarrek proposamenean parte hartzea. 

Lehentasuna izango dute deialdi honen aurreko edizioan parte hartu ez duten pertsonek.  

 

2. MODALITATEAK 

Hiru modalitate egongo dira: 

1) A modalitatea: kultura-sektoreko profesionalak diren pertsona fisiko edo juridikoek 

aurkeztutako proiektu profesionalak. 

2) B modalitatea: kultura-elkarteek edo pertsona fisikoek aurkeztutako proiektu ez-

profesionalak. 

3) C modalitatea. Udal-erregistroan izena emandako irabazi-asmorik gabeko kultura-

elkarteek aurkeztutako proiektu soziokulturalak. 

 

3. PROPOSAMENAK 

Eskatzaileek, gehienez ere, bi proposamen bidali ahal izango dituzte modalitate bakoitzeko, 

baldintzak betetzen badituzte. Nolanahi ere, Getxo Kulturak soilik proposamen bakarra 

hautatuko du, guztira. Proposamenak edozein hizkuntzatan egon ahal izango dira, eta gutxienez 

ordubeteko (1) iraupena izan beharko dute. Iraupen laburreko piezen kasuan (dantza, zirkua, 

eta abar), bat baino gehiago taldekatu beharko dira, gutxienez ordubeteko iraupena izateko. 

Antzezlanak, koreografiak, zinema proiekzioak, edonolako musika kontzertuak, bertsolarien 

emanaldiak, haurren obrak, umore ikuskizunak, errezitaldiak edo antzekoak izan ahalko dira. 

Halaber, bi egun baino gehiago irauten ez duten lehiaketa, txapelketa, ziklo edo jardunaldien 

proposamenak, eta gai kulturaletakoak soilik direnak onartuko dira. Deialditik kanpo geratzen 

dira tailerrak, ikastaroak eta master-class-ak, bai eta ikerketa, sorkuntza, bitartekaritza, 

hibridazio edo ekoizpena edo beste edozein motatako proiektuak. 

Modalitate bakoitzeko, gehieneko proposamen kopuru jakin bat hautatuko da. 

 A modalitatea: 12 proposamen. 

 B modalitatea: 8 proposamen. 

 C modalitatea: 6 proposamen. 

Proposamenak Kultur Etxeko talde teknikoaren balorazioaren arabera ordenan jarriko dira eta 

bakoitzaren ondoan adieraziko da aldaketarik egitea beharrezkoa den, lana guztiz hautatu eta 

kontratatzeko. Halaber, itxarote zerrenda bat egingo da Kultur Etxeko talde teknikoaren 

balorazioa gainditzen eta irizpideak betetzen dituzten proposamenak sartzeko, baldin eta beren 

modalitaterako hautatutako proposamen kopuruaren barruan sartu ez badira. 

 

4. ESKAERARA EGITEKO DOKUMENTAZIOA, EPEA ETA MODUA: 

Proposamenak erregistro telematikoaren bidez aurkeztu ahal izango dira Getxoko Administrazio 

Bulego Elektronikoan (https://eudala.getxo.eus/), deialdi hau getxo-kultura.eus webgunean 

argitaratzen denetik hilabeteko epean. 

Modalitate guztietan bete eta bidali beharko dira:  

 I. eranskineko eskaera-orria (adierazi esplizituki zein eredu aukeratu den) 

 II. eranskina (ekitaldiaren azalpen memoria)  

 III. eranskina (proposamena aurkezteko beharrezkoa) 

 IV. eranskina (informazioa, komunikatzeko eta euskarri grafikoekin) 

 

 Eskatzaileak proposamenaz gain, pertsona edo erakunde eskatzailearen ibilbidea eta 

esperientzia aurkeztu ahal izango ditu, bai eta proposamenari lotutako curriculumak eta 

beste material argigarri batzuk ere (artxibo grafikoak, soinukoak, ikus entzunezkoak 

[JPEG, AVI, MOV, MPEG, FLV formatuan]). 

A modalitatean, gainera: 

 Kultura sektoreko profesionala izatea egiaztatzen duen dokumentazioa (Ekonomia 

Jardueren gaineko Zergan alta emanda egotea eta abar). 

 

5. ERAKUSKETARAKO ESPAZIOAK 

Proposamenak programatu ahal izango diren erakusketa espazioak soilik honako hauek izango 

dira: 

A eta B modalitateetan: 

 Muxikebarri: Ereaga aretoa, Arrigunaga aretoa, Areeta aretoa eta Kristalezko Kioskoa. 

 RKE: Ekitaldi aretoa. 

 Areetako Geltokia plazako Anfiteatroa. 

 Areetako Andrés Isasi Musika Eskolako auditorioa. 

https://eudala.getxo.eus/

Areetako Geltokia plazako Anfiteatrorako proposamenen kasuan, proposamenek behar tekniko 

guztiak jaso eta aurrekontuan sartu beharko dituzte, bai langileei dagokienez, bai behar diren 

materialei dagokienez, baita horiek egiteko behar diren ziurtagiri, baimen, adierazpen eta 

lizentzia guztiak ere (dagozkien memoria edo planak, eta horietatik eratorritako eskakizunak); 

gastu horiek guztiak eskatzaileak hartuko ditu bere gain. 

Gainera, Getxo Kulturak aurretik deskribatu ez diren erakustokiak proposatu edo/eta izendatu 

ahal izango ditu (adibidez, Jazz edo Folk jaialdietako behin-behineko eszenatokiak). 

Bide publikoko ekitaldiak karparik, agertokirik eta oholtzarik gabe egingo dira, eta ez da aulkirik 

jarriko bertaratutako publikoarentzat, salbu eta Getxo Kulturak berariazko interesa badu, hori 

erakundeak hartuko baitu bere gain. Eguraldia txarra bada, Getxo Kulturak eskubidea izango du 

ekitaldia bertan behera uzteko edota beste toki batean egiteko. Eskatzaileak beste kokapen 

batzuk proposatu ahal izango ditu memorian. 

C modalitatean: 

 Muxikebarri: Ereaga aretoa, Arrigunaga aretoa eta Areeta aretoa. 

Modalitate guztietan: 

V. eranskinean aurki daitezke aretoetako fitxa teknikoak, eskuragarri dauden planoekin, 

ekipamenduarekin eta inbentarioarekin. 

 

6. ERAKUSKETARAKO EGUNAK 

Erakusketa-proposamenek, ahal dela, irizpide honi jarraituko diote Muxikebarri eta RKErako: 

 Astearte, asteazken edo ostegunetan: publiko espezifikoentzako proposamenak edo 

adierazitako datak. 

 Ostiraletan: gazteentzako proposamenak. 

 Larunbatetan: publiko helduarentzako proposamenak. 

 Igandeetan: haurrentzako eta familientzako proposamenak. 

Areetako Geltokia plazako Anfiteatroaren kasuan, 2026ko apiriletik uztailera bitarteko larunbat 

arratsaldeetarako proiektuak soilik proposatu beharko dira. 

Kristalezko Kioskoaren programazioari dagokionez, igande goizetarako soilik proposatu beharko 

dira proiektuak, 2026ko maiatzetik uztailera. 

Andres Isasi Musika Eskolako Auditorioaren kasuan, kontzertu, proiekzio, hitzaldi edo ikuskizun 

musikalen proposamenak asteko edozein egunetarako izan ahalko dira. 

Hala ere, puntu honetan deskribatutakoez bestelako egunetan programatzea argudiatzen duten 

proposamenak baloratuko dira, baina erakustaldi-egunen irizpideari jarraitzen diotenei emango 

zaie lehentasuna. 

7. ESKAERAREN AURREKONTUA 

A eta B modalitateetan: 

Proposamena erakusteko aurrekontuak erakusketako gastu guztiak barne hartu beharko ditu 

(edozein abegi egiteko rider-a eta catering-a barne, Getxo Kulturak aldez aurretik onartu 

beharko duena), eskaerarako aurreikusitako aretoaren fitxa teknikoan azaltzen ez diren material 

guztien alokairua ahaztu gabe (II. eranskineko dokumentazioaren arabera), eta horiek 

eskatzailearen kontura izango dira.  

Egile eskubideak ordaintzeko aurrekontua eskatutako aretoko leku kopuruaren arabera adierazi 

beharko da, behar bezala xehakatua (III. eranskina). Dena den, proposamena aukeratzekotan 

Getxo Kulturak ordainduko du zuzenean.  

C modalitatean: 

Elkarteak proposamenak erakusketarako behar duena adierazi beharko du (III. eranskina). 

Eskaerarako ezarritako aretoaren fitxa teknikoan azaltzen ez diren material guztien alokairua 

hartu beharko du barne (V. eranskineko dokumentazioaren arabera), eta horiek kultura 

elkartearen kontura izango dira. Eskatzaileak bere gain hartuko ditu abegi oneko rider-ak eta 

catering-ak, Getxo Kulturak baimena eman ondoren.  

Egile eskubideak ordaintzeko aurrekontua eskatutako aretoko leku kopuruaren arabera adierazi 

beharko da (III. eranskina), behar bezala xehakatua. Dena den, proposamena aukeratzekotan 

erakundeak ordainduko du zuzenean.  

Deialdian hautatutako elkarteek ez dute zenbateko ekonomikorik jasoko proposamena 

aurkezteagatik. Getxo Kultura izango da arduradun bakarra lehen aipatutako erakusketari 

lotutako gastuak ordaintzeko. 

Modalitate guztietan: 

Getxo Kulturak zuzenean ordainduko ditu honako hauei lotutako kostuak: argiztapena, soinua, 

ikus entzunezkoak, makineria eszenikoa, zamalanak, artistei emandako arreta, erregidoretza, 

publikoa antolatzeko langileak , jantzitegi zerbitzua, segurtasuna eta garbiketa. Halaber, Getxo 

Kultura zuzenean arduratuko da jarduera egiteko ezinbestekoak diren zerbitzu juridikoak 

kudeatzeaz eta gastuak ordaintzeaz, bai eta artelanaren edota jarduera artistikoaren 

programazio eta komunikaziotik eratorritako lanak egiteaz ere. Oinarri hauetako 7. puntuan 

sartzen ez den edozein kostu erakunde eskatzaileak ordaindu beharko du. 

Aurrekontuan ezin izango da ikuskizunaren edo proposatutako jardueraren produkzio-gastuak 

ordaintzeko partidarik jaso. Nolanahi ere, Getxoko Kulturak beretzat gordetzen du eranskin 

teknikoen erabilgarritasuna partzialki edo erabat aldatzeko eskubidea, eta Getxo Kulturako 

zuzendari teknikoak erabakiko du, kasuan kasuko kontratua sinatzen den egunerako, horien 

arabera bideragarria den. Zuzendari teknikoak rider-aren erabilgarritasunari buruz hartutako 

erabakia onartzen ez badu, automatikoki atzera egingo du eskabidean. 

8. SARRERAK 

A eta B modalitateen kasuan: 

 Proposamen guztien (sarreren) prezio publikoa Getxo Kulturak ezarriko du, eta egoki 

deritzon sarrera tarifa aukeratzeko eskubidea izango di. Hala ere, Tokiko ogasunei 

buruzko abenduaren 16ko 9/2005 Foru Araua (abenduaren 31ko BAO) aplikatuz ezarriko 

da prezioa. Hautatutako eskatzaileak bere ikuskizune(ta)rako gonbidapen gisa 

baimendutako edukieraren % 2 izango du. Ikuskizuna hasi baino 72 ordu lehenago 

gonbidapenak eskatzen ez badira, Getxo Kulturak erabili ahal izango ditu.  

 Getxo Kultura arduratuko da sarrerak saltzeaz eta kostuak kudeatzeaz. 

C modalitatearen kasuan: 

 Ikuskizunaren sarreraren prezioa erakunde eskatzaileak ezarriko du. Eskaeran adierazi 

beharko da eta proposamen hori hautatuz gero, Getxo Kulturaren oniritzia izan beharko 

du. Zenbateko horren kalkuluaren helburua izango da erakunde eskatzaileak bere gain 

hartutako kostu guztiak ordaintzea, eta inola ere ezin izango da 8 eurotik gorakoa izan 

(mota guztietako komisioak edo zergak barne); informazio hori eskabidean eman 

beharko du, eta ezin izango da inola ere espekulazio-helburuetarako ezarri, eta doakoa 

ere izan daiteke. Prezio bakarra ezarriko da, salbuespenik gabe. Ikuskizunean bildutakoa 

hautatutako erakundearentzako izango da eta amaierako zenbatekoa Getxo Kulturari 

jakinarazi beharko zaio erregistro bidez. Erakunde eskatzaileak bere bitartekoen bidez 

salduko ditu sarrerak, horretarako, Getxo Kulturak hautatutako aretoaren planoa eman 

ahal izango dio.  

 Getxo Kulturak ikuskizun bakoitzerako gonbidapen gisa dagokion aretorako 

baimendutako edukieraren % 3 izango du. Ikuskizuna hasi baino 72 ordu lehenago 

gonbidapenak eskatzen ez badira, eskatzaileak erabili ahal izango ditu. 

 Getxo Kulturak ez du kudeatuko sarreren salmenta eta ez du inola ere gasturik bere gain 

hartuko. 

 Getxo Kulturak C modalitateko proiektuei buruzko informazioa bere komunikazio-

euskarrietan argitaratzeko eskubidea izango du, eta bere ezaugarrien arabera proiektua 

zabaltzen duen ala ez erabakiko du. 

 

9. KOMUNIKAZIORAKO INFORMAZIOA 

Proposamenek nahitaez jaso beharko dute IV. eranskina, guztiz beteta. Material grafikoa eta 

ikus entzunezkoa deskargatzeko estekak sortu beharko dira eta eranskinean adierazitako 

tamainari eta kalitateari dagozkion ezaugarriak bete beharko dituzte. Aipatutako eranskina 

aurkeztu ezean, proposamenak zuzenean kanporatuko dira. Eranskin horretan jasotako 

informazioa Kultur Etxeko komunikazio euskarrietan jasoko da, proposamena hautatzen bada. 

10. DATAK 

Erakusteko proposatutako datak argi eta garbi adierazi beharko dira inskripziorako 

formularioan, baina inola ere ez dira lotesleak izango. Proposatutako datak 2026ko otsailaren 

1etik 2027ko apirilaren 30era bitartekoak izan behar dira. 

 

11. ESKAEREN AURKEZPENA 

Pertsona juridikoen kasuan, proposamenak Kultur Etxeko erregistro telematikoaren bidez bidali 

beharko dira, Adminsitrazio Elektronikoko Bulegoko webgunean: https://eudala.getxo.eus/. 

Horretan sartu ondoren, honako ibilbide hau jarraitu behar da: Nire Erregistro Telematikoa 

(Eskaerak)>Egin eskaera>Kultur Etxea. Pertsona fisikoen kasuan, horretaz gain, aurrez aurre ere 

aurkeztu ahal izango dira Getxoko Herritarrentzako Arreta Bulegoetan edo Getxoko Kulturaren 

bulegoan (Muxikebarri), bai eta Administrazio Publikoen Administrazio Prozedura Erkidearen 

39/2015 Legearen 16.4 artikuluan ezarritako edozein tokitan ere. Kasu bietan, kontsultak eta 

zalantzak helbide honetara bidali ahal dira: programazioa@getxo.eus 

 

12. HAUTATZEKO MODUA ETA IRIZPIDEAK 

Kultur Etxeko teknikariak arduratuko dira beren ezaugarriengatik programazio irizpideekin bat 

datozen eta adierazitako espazioetara egokitzen diren proposamenak hautatzeaz. Kultur Etxeko 

teknikariek beste aditu batzuen txosten dokumentatuetara jo ahal izango dute eta informazio 

osagarria eskatu ahal izango dute egoki irizten badiote. Era berean, egokitzat jotzen ez diren 

proposamen guztiak baztertuko dira. 

Kultur Etxeko teknikariek honako irizpide hauen arabera baloratuko dituzte proposamenak:  

Lehentasuna izango dute deialdi honen aurreko edizioan parte hartu ez duten pertsonek.  

A. Udalerriarekiko lotura: Eskatzaileak, proposamenak eta bertako kideek Getxo udalerriarekin 

duten lotura. 

 Getxoko arte eta kultura sektoreari lotutako pertsona juridikoek parte hartzea. 

 Getxoko arte eta kultura sektoreari lotutako pertsona fisiko profesionalek parte hartzea. 

 Tokiko kultura elkarteek parte hartzea. 

 Getxoko ondare ukigarri eta ukiezinak proiektuan duen presentzia. 

 Getxoko herritarrengan, oro har, eta proiektuaren hartzaileengan, bereziki, harreman 

eta eragin espezifikoa izatea. 

B. Proposamenaren balorazioa: 

 Aurkeztutako proposamenaren kalitatea. 

 Aurkeztutako proposamenaren interesa, bereziki baloratuta proposatutako gaiaren 

originaltasuna eta zein hartzaile motari zuzenduta dagoen. 

 Eskatzailearen eta proposamenean parte hartzen dutenen ibilbidea eta esperientzia.  

 Erakusteko behar dena egokitzea eta bideragarritasun teknikoa aztertzea. 

https://eudala.getxo.eus/
mailto:programazioa@getxo.eus

 Euskararen presentzia eta erabilera. 

 Genero ikuspegia txertatzea. 

 2030eko Garapen Jasangarrirako Helburuak betetzearekiko lotura. Proiektuaren bidez 

lantzen diren helburuak proposamenean zehaztea gomendatzen da. 

 Aldez aurretik inoiz hautatua ez izatea. 

 2025ean edo 2026an urteurrena ospatzeko proposamenak, eta, bereziki, Getxoko 

udalerriari eta haren ondareari lotutako urteurrenen kasuan. 

 Getxon lan egiten duten edo udalerriarekin lotura aktiboa duten eragile soziokulturalen 

arteko lankidetza sustatzen duten proposamenak. 

 Proposamena zabaltzeko eta publiko objektiboetara iristeko komunikazio-plan 

espezifiko bat duten proposamenak. Komunikazio-plan horretarako behar den 

aurrekontua deialdi honetan ezarritako mugen barruan finantzatu ahal izango da, baina 

inola ere ez eskatutako aurrekontu osoaren % 10 baino gehiago. Edonola ere, 

proposatutako komunikazio-plana partzialki edo erabat aldatzeko eskubidea izango du 

Getxo Kulturak. 

 Ingurumen-jasangarritasuneko plan bat duten proposamenak (kasu horretan erantsi 

behar da). 

 Kulturartekotasuna eta aniztasuna sustatzen dituzten proposamenak, xenofobiarekin, 

arrazakeriarekin, intolerantziarekin, migrazioarekin eta diskriminazioarekin lotutako 

arte tematikoetatik abiatuta.  

 Irisgarritasun-neurriak jasotzen dituzten proposamenak. 

 

C. Getxo Kulturaren programazioan parte hartzea 

Deialditik kanpo geratuko dira proposamen hauek: 

 Getxo Kulturak aldez aurretik programatutako proiektu bat errepikatzea edo 
udalerrian nahiko berriki gertatu dena proposatzen dutenak. 

 edukiek arraza, sexu, erlijio edo pertsonaren oinarrizko eskubideen aurkako edozein 
diskriminazio mota sustatzen badute. 

 erakusketako aurrekontuak (kontratatutakoen cachet, ordainsariak, dietak, alokairuak, 

riderrak eta gastu gehigarriak) zenbateko hauek gainditzen baditu: A modalitatean 

10.000 euro eta B modalitatean 5.000 euro (biak zergak barne).  

 aurrekontu teknikoak (ekitaldiaren ekoizpenetik eratorritako kostuak) Getxo Kulturak 
A modalitatean 10.000 eurotik gorako eta B eta C modalitateetan (zergak barne) 
6.000 eurotik gorako gastua ordaintzea eragiten duten proposamenak. Kultur Etxeko 
zuzendari teknikoak kalkulatuko ditu kostu horiek, eskatzaileak III. eranskinean 
emandako informazioaren arabera. Bere irizpidea apelaezina izango da. 

 aurrekontua dagokion merkatuan alderagarria baino askoz handiagoa denean. 

13. HAUTATUTAKO PROPOSAMENEN BETEBEHARRAK 

Aurreikusten da hautatutako proposamenak Getxo Kulturak zehaztutako espazio eta leku 

eszenikoetan erakutsiko direla, Getxo Kulturaren 2026rako programazioaren baitan 

kontratatzearen bidez. Horretarako, Getxo Kulturak kontratu bat sinatuko du hautatutako 

proposamenekin, eta igorritako proposamenean jasotako edozein baldintza negoziatu ahal 

izango da. Negoziazioak behar bezala ixten ez badira, Getxo Kulturak proposamena ezetsi ahal 

izango du. 

Hautatutako proposamen bakoitzeko kontratu bakarra sinatuko da eskatzailearekin (pertsona 

fisikoa edo juridikoa). Bestalde,  modalitate guztietan, pertsona fisiko eta juridikoak ezin izango 

dira beste batzuengatik aldatu kontratuak egiterakoan. Adostutako ordainsariak dagokion 

faktura aurkeztu ondoren ordainduko dira beti. 

Halaber, deialdi honetan hautatutako proposamenek betebehar hauek izango dituzte: 

a) Proposamena ebaluatzea 

 Proposamena amaitu ondoren balorazioa partekatzea 

b) Proposamena sare sozialen bidez hedatzea 

 Promoziorako mezuak argitaratzea 

 Proposamena amaitu ondoren balorazioa partekatzea 

c) Bi hizkuntzatan komunikatzea 

 Eskatzaileak euskal herritarrei zuzendutako komunikazio-elementu guztiak —

kartelak, bideoak, audioak, merchandisinga eta abar— euskaraz eta gaztelaniaz 

idatzita egon beharko dira, eta euskarari emango zaio lehentasuna, bai 

kokapenean, bai tamainan, Getxo Kulturak berariazko baimena eman ezean. 

Materiala proposamenaren aurrekontuan jaso beharko da, eta Getxo 

Kulturaren erabakia izango da egokitzat jotzen ez dituen komunikazio-gastu 

guztiak baztertu ahal izatea.  

d) Getxo Kulturarekin lankidetzan aritzea proposamena zabaltzeko 

 Prentsaurrekoak edo elkarrizketak egitea, zuzenean edota telefonoz 

e) Proposatutako jarduerara bertaratzeko promozioa egitea 

 Jarduera zabaltzea 

 Getxo Kultura eta Getxoko Udala barne hartuta bere komunikazio euskarri eta 

merchandising elementu guztietan 

 Hala badagokio, bazkideen artean promozioak egitea 

 Minutu bateko iraupena duen bideo bat grabatuko da Kultur Etxeko sare 

sozialetan ekitaldia sustatzeko eta, ondoren, sare sozialen profiletan zabaltzeko, 

halakorik izanez gero, Getxo Kulturaren lankidetza aipatuko da eta adierazten 

zaizkion hashtag-ak edo aipamenak sartu. Bideoa, gutxienez, kontratatutako 

ikuskizuna baino 60 egun lehenago bidali beharko da. 

 Proposamenaren ikus entzunezko grabazioa baimentzea (bost minutu baino 

gehiago) aldez aurretik eta ondoren Kultur Etxeko ohiko bitartekoen bidez 

zabaltzeko. 

Proiektua hedatzeko diseinu-pieza guztiak, merchandisingari dagozkionak barne, Getxoko 

Kultur Etxera bidali beharko dira aldez aurretik, oniritzia eman dezaten. 

Hautatutako proposamenen eskatzaileek zinpeko adierazpena sinatuko dute, honako hau 

jasoko duena: proposatutako obra edo ikuskizuna jendaurrean erakusteko eta komunikatzeko 

eskubide guztiak dituztela, proposamenaren zuzendaritza eszenikoaren jatorrizko autoretza 

(izan argitaragabea edo izan errepresentatua) eta aurkakoa frogatuz gero jasotako zenbatekoak 

itzultzeko konpromisoa. Horrez gain, Getxo Kulturari laga beharko dizkiote irudiaren, jabetza 

intelektualaren eta jabetza industrialaren gaineko eskubideak, beharrezkoak direnak Kultur 

Etxeko egonalditik eta parte-hartzetik eratorritakoak finkatu eta ustiatzeko. 

 

14. DEIALDIAREN ZUZKIDURA  

Getxo Kulturaren interesekoa da 120.000 euroko proposamenak kontratatzea, bat etorriz 

egindako balorazioarekin, honako modalitate hauen arabera: 

 A modalitatea: 80.000 euro. 

 B modalitatea: 40.000 euro. 

Nolanahi ere, proposamenak aurkezteak ez dakar inolako eskubiderik, eta administrazio hau ez 

du lotzen inolako kontrataziorik egiteko. Hala, eskaintza edo aurrekontu soila baino ez da. 

Proposamen guztiak hautatu ondoren modalitate bateko zuzkidura agortzen ez bada, beste 

modalitate batean erabili ahal izango da soberan dagoen zuzkidura. 

15. DATUAK BABESTEA 

Datuen babesa: Datuak babesteko araudiaren arabera, zure esku jartzen dugu emango 

dizkiguzun datu pertsonalen tratamenduari buruzko oinarrizko informazioa:  

 
 Zure datuak “JARDUERAK” tratamenduan sartzen dira; horren arduraduna Getxo Kultura da (Villamonte 

A-8, kulturetxea@getxo.eus) eta helburua du Getxo Kulturak antolatutako jarduerak kudeatzea eta horien 

berri ematea. Tratamenduaren oinarri juridikoa interesdunaren adostasuna eta kontratu bat gauzatzea 

da. Datuak arduradunarekin zuzeneko lotura duten erakundeei eman ahal izango zaizkie; eta kultur 

jardueraren/ikuskizunaren irudiak zabaldu ahal izango dira komunikabideetan, karteletan, markesinetan, 

sare sozialetan, webguneetan… Titularrak eskubidea du datuak eskuratzeko eta zuzentzeko, ezabatzeko 

eta transferitzeko, baita bere datuen trataera mugatzeko edo ukatzeko ere, Udalaren posta helbidera edo 

datuak@getxo.eus (datuak babesteko ordezkaria) helbidera idatzizko jakinarazpen bat bidaliz, bere 

nortasuna egiaztatzen duen agiri bat sartuta, edo Udalaren egoitza elektronikoan horretarako eskuragarri 

dagoen kudeaketa elektronikoa hasiz. Informazio gehiagorako: www.getxo.eus/datuak.  

 

 

 

 

 

  

mailto:kulturetxea@getxo.eus
mailto:datuak@getxo.eus
http://www.getxo.eus/datuak

Eskaerarekin batera aurkeztu beharreko dokumentazioa:  

a) I. eranskina: eskaera   
 

b) II. eranskina: azalpen memoria 
 

c) III. eranskina: proposamena aurkezteko beharrezkoa  
 

d) IV. eranskina: komunikaziorako informazioa. 
 

e) Dokumentazio osagarria: (fitxategi konprimitu bat edo PDF bat, gehienez 30 MB): 
o Pertsonaren ibilbidea eta esperientzia. 
o Lanaren parte hartzaileen curriculumak. 
o Lanaren material argigarria  (artxibo grafikoak, soinukoak, ikus entzunezkoak 

JPEG, JPG, PDF, TIF, TIFF, ZIP, RAR, DOC, DOCX, DWG, DWF, MP3, MP4, AVO, 

MOD, FLY, FLV formatuan). 

f) Ogasuneko eta Gizarte Segurantzako ordainketak egunean daudela egiaztatzen duen 

agiria.  

 

g) Pertsona fisiko eta juridiko profesionalentzako EJZn indarrean dagoen altaren kopia 

(A modalitatea). 

 

Getxo Kulturak emandako dokumentazioa:  

 V. eranskina: Muxikebarriko Kristalezko Kiosko, Areeta, Arrigunaga eta Ereaga 

aretoetako, RKEko ekitaldi-aretoko eta Andrés Isasi Musika Eskolako Auditorioko fitxa 

teknikoak. 


